WARTA KERAJAAN NEGARA BRUNEI DARUSSALAM

Bil. § 58

AKTA CUKAI PENDAPATAN
(PENGGAL 35)

PERATURAN-PERATURAN CUKAI PENDAPATAN

(LEMBAGA KAJIAN SEMULA)
(PROSEDUR PETISYEN BAGI KAJIAN SEMULA), 2016

SUSUNAN PERATURAN-PERATURAN

Peraturan

10.

12.

13.

Gelaran dan permulaan kuat kuasa

Tafsiran

Bayaran

Notis petisyen bagi kajian semula

Setiausaha hendaklah menyimpan rekod

Keputusan Lembaga

Rekod prosiding

Lembaga boleh meminta keterangan lanjut

Lembéga bc;leh menangguhkan pendengaran bagi menimbangkan keputusan
Saman

Penubuhan Lembaga

Kos

Penangguhan

JADUAL PERTAMA — BAYARAN
JADUAL KEDUA — BORANG-BORANG

4346



11hb. OKTOBER, 2016

AKTA CUKAI PENDAPATAN
(PENGGAL 35}

PERATURAN-PERATURAN CUKAI PENDAPATAN
(LEMBAGA KAJIAN SEMULA|
(PROSEDUR PETISYEN BAGI KAJIAN SEMULA), 2016

Pada menjalankan kuasa yang diberikan oleh bab 66A(14) dari Akta Cukai
Pendapatan, maka Menteri Kewangan, dengan titah perkenan Kebawah Duli
Yang Maha Mulia Paduka Seri Baginda Sultan dan Yang Di-Pertuan dengan ini
membuat Peraturan-Peraturan yang berikut —

Gelaran dan permulaan kuat kuasa

1. Peraturan-Peraturan ini boleh digelar sebagai Peraturan-Peraturan Cukai
Pendapatan (Lembaga Kajian Semula) {Prosedur Petisyen bagi Kajian Semula),
2016 dan hendaklah mula berjalan kuat kuasanya pada 1hb Oktober 2016.
Tafsiran

2. Dalam Peraturan-Peraturan ini, melainkan jika maksudnya berkehendakkan
makna yang lain, “Lembaga” bermakna Lembaga Kajian Semula yang ditubuhkan
di bawah bab 66A dan termasuk mana-mana jawatankuasa Lembaga.

Bayaran

3. Bayaran yang dinyatakan dalam Jadual Pertama hendaklah kena dibayar
kepada Kerajaan Negara Brunei Darussalam.

Notis petisyen bagi kajian semula

4. Suatu notis petisyen bagi kajian semula hendaklah seboleh-bolehnya
keadaan membenarkan dalam Borang 1 dalam Jadual Kedua. Petisyen bagi
kajian semula hendaklah seboleh-bolehnya keadaan membenarkan dalam
Borang 2 dalam Jadual Kedua tetapi kajian semula itu tidaklah terjejas jika Borang
itu tidak digunakan.

Setiausaha hendaklah menyimpan rekod

5. Setiausaha kepada Lembaga hendaklah menyimpan suatu rekod prosiding
dalam bentuk sebagaimana yang mungkin ditentukan oleh Pengerusi Lembaga.

Keputusan Lembaga
6. Keputusan Lembaga boleh disampaikan secara lisan atau bertulis dan

hendaklah diserahkan oleh Pengerusi atau ahli lain Lembaga yang
mempengerusikan petisyen bagi kajian semula itu, mengikut mana yang

berkenaan. Jika keputusan Lembaga adalah keputusan majoriti, fakta itu
hendaklah dinyatakan.

Rekod prosiding

7. Rekod prosiding apa-apa petisyen bagi kajian semula hendaklah
ditandatangani oleh Pengerusi atau ahli lain Lembaga yang mempengerusikan
pendengaran petisyen bagi kajian semula itu, mengikut mana yang berkenaan.

Lembaga boleh meminta keterangan lanjut

8. Apabila pendengaran suatu petisyen bagi kajian semula selesai, Lembaga
boleh meminta pihak-pihak itu untuk menarik balik dan Lembaga boleh
kemudiannya menimbangkan keputusannya:

Dengan syarat bahawa sebelum mengumumkan keputusannya Lembaga
boleh meminta keterangan atau penjelasan lanjut daripada salah satu pihak untuk
diberikan di hadapan pihak yang satu lagi sebagaimana yang mungkin
dianggapnya perlu.

Lembaga boleh menangguhkan pendengaran bagi menimbangkan keputusan

9. Lembaga boleh, apabila pendengaran suatu petisyen bagi kajian semula
selesai, menangguhkannya bagi sebarang tempoh untuk tujuan menimbangkan
keputusannya. Selepas sebarang penangguhan tersebut keputusan itu hendaklah
secara bertulis yang ditandatangani oleh ahli-ahli Lembaga yang mendengar
petisyen bagi kajian semula itu. Keputusan tersebut boleh disampaikan oleh
mana-mana ahli Lembaga yang hadir dalam pendengaran itu dan tidaklah perlu
bagi ahli-ahli Lembaga yang mendengar petisyen bagi kajian semula itu untuk
berhimpun semula semata-mata untuk tujuan menyampaikan suatu keputusan.

Saman

10. (1) Mana-mana orang yang menghendaki seorang saksi dipanggil untuk
memberikan keterangan di hadapan Lembaga hendaklah, sekurang-kurangnya 14
hari sebelum hari yang ditetapkan untuk pendengaran petisyen bagi kajian

semula, memberitahu setiausaha kepada Lembaga.

{2) Setiausaha hendaklah sclepas itu mengeluarkan suatu saman kepada
saksi itu untuk hadir di hadapan Lembaga.

[3) Sectiausaha hendaklah menyatakan buku, kertas atau dokumen (jika

ada) yang akan dikemukakan oleh saksi itu kepada Lembaga bagi maksud kajian
semula itu.

{4} Bayaran bagi saman itu hendaklah menjadi sebahagian daripada kos
kajian scmula itu dan hendaklah dibayar kepada setiausaha oleh orang yang
menghendaki saksi itu hadir di hadapan Lembaga.

Penubuhan Lembaga

11. Saman yang akan dikeluarkan oleh setiausaha kepada Lembaga di bawah
bab 66A(10} hendaklah mengandungi butir-butir ringkas kes atau kes-kes yang
berkaitan dengannya Lembaga disaman dan mana-mana ahli Lembaga yang
kepentingan dirinya mungkin terjejas oleh hasil kajian semula itu atau yang
kerana apa-apa sebab mungkin tidak dapat hadir hendaklah, dalam masa 48 jam
selepas menerima notis itu, memberitahu setiausaha bagi maksud ini dan
hendaklah menarik diri daripada Lembaga dan selepas itu setiausaha hendaklah
memberitahu ahli lain Lembaga yang dinamakan menurut bab 66A(10) yang akan
mengambil tempat ahli yang menarik diri itu.

Kos

12.  Kos suatu kajian semula boleh diawardkan oleh Lembaga mengikut jadual
kos yang terkandung dalam Lampiran 1 kepada Perintah 59 dari Aturan-Aturan
Mahkamah Besar (Penggal 5, R1) dan Lembaga boleh mengaward kos atas budi
bicaranya.

Penangguhan
13. Lembaga boleh menangguhkan apa-apa pendengaran suatu petisyen bagi

kajian semula atas apa-apa alasan mengikut budi bicaranya dan boleh
menetapkan suatu tarikh bagi pendengaran lanjut.

JADUAL PERTAMA
{peraturan 3)
BAYARAN
Penyerahan petisyen bagi kajian semula $200 bagi setiap taksiran
oleh syarikat yang dipetisyenkan bagi

kajian semula

JADUAL KEDUA
(peraturan 4}

BORANG-BORANG
BORANG 1

AKTA CUKAI PENDAPATAN
{Penggal 35)

NOTIS PETISYEN BAGI KAJIAN SEMULA DI BAWAH BAB 66C

TAKSIRAN BIL.

1. (Nama) (Alamat) yang kepadanya taksiran
di atas bertarikh haribulan 20 disampaikan
pada haribulan dengan ini memberi notis

petisyen bagi kajian semula kepada Lembaga Kajian Semula bagi penyemakan
taksiran di atas.

2. Ahli-ahli Lembaga yang berikut dibantah:

3. Sebab bantahan setiap ahli Lembaga yang disenaraikan di atas adalah seperti
yang berikut:

4. Alamat penyampaian pempetisyen adalah

Bertarikh pada hari ini haribulan 20
PEMUNGUT CUKAI PENDAPATAN Tandatangan
DAN KEPADA SETIAUSAHA Pempetisyen atau
LEMBAGA KAJIAN SEMULA Peguam Bela dan

Peguam Cara atau
Jurukiranya

4350




11hb. OKTOBER, 2016

BORANG 2

AKTA CUKAI PENDAPATAN
(Penggal 35}

PETISYEN BAGI KAJIAN SEMULA
MENGENAI
TAKSIRAN BIL.

Petisyen bagi Kajian Semula yang terscbut
Menunjukkan:
1. (Nyatakan di sini nama, alamat dan perihalan pempetisyen dengan butir-butir

perdagangan, pekerjaan, perniagaan atau profesionnya).

(Nyatakan secara ringkas di sini dalam perenggan-perenggan bernombor
fakta-fakta berhubung dengan bahagian pendapatan yang berkaitan dengannya
taksiran itu dipertikaikan).

Dengan notis taksiran bil. bertarikh ,
Pemungut Cukai Pendapatan menaksir Pempetisyen kamu bagi tahun
taksiran 20 untuk mengenakan cukai dalam jumlah wang sebanyak $
berasaskan

Pempetisyen kamu pada haribulan memohon
kepada Pemungut Cukai Pendapatan di bawah bab 65 dari Akta Cukai
Pendapatan bagi taksiran tersebut dikaji semula dan disemak.

Pada * haribulan Pemungut Cukai Pendapatan
menjawab bahawa dia tidak bercadang untuk mengubah taksiran itu dan
akibat daripada jawapan itu Pempetisyen kamu pada haribulan
menyerahkan kepada Pemungut dan setiausaha Lembaga Kajian Semula
suatu Petisyen bagi Kajian Semula di bawah bab 66B dari Akta Cukai
Pendapatan.

Alasan petisyen bagi kajian semula itu adalah seperti yang berikut:
(Nyatakan di sini dalam perenggan-perenggan bernombor alasan petisyen bagi
kajian semula itu diasaskan).

Bertarikh pada hari ini haribulan

20

Tandatangan
Pempetisyen atau
Peguam Bela dan
Peguam Cara atau
Jurukiranya

Diperbuat pada hari ini 17 haribulan Zulhijjah, Tahun Hijrah 1437

bersamaan dengan 19 haribulan September, 2016.

KEBAWAH DULI YANG MAHA MULIA
PADUKA SERI BAGINDA SULTAN DAN YANG DI-PERTUAN

Menteri Kewangan,
Negara Brunei Darussalam.

